
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Umarov Sardor Yakubovich 
XX ASRNING OXIRI-XXI ASR BOSHIDA GERMANIYA DAVLAT MOLIYASI VA 

Olimov Nodirbek Anvarjon oʻgʻli 

Moʻminov Xusanboy Madaminjonovich, Daminova Mashhuraxon 

Asadova Raʼno Baymanovna 

(1991–2025 YILLAR TAHLILI) ...................................................................................................................  65-68 

Kamolova Habiba Muhammadiyevna 
SOBIQ SOVET HOKIMIYATI YILLARIDA SHAHRISABZ IQTISODIY  
INFRATUZILMASIDAGI ZIDDIYATLI OʻZGARISHLAR  .......................................................................  69-74 

Ergashev Umar Kuziyevich 
XIX ASR OXIRI – XX ASR BOSHLARIDA BUXORO AMIRLIGI GʻUZOR BEKLIGI AHOLISI  
TARIXI (HARDURI ETNOGRAFIK GURUHI MISOLIDA) .....................................................................  75-79 

Ergashev Akhror 
THE FACTORS THAT HAVE LED TO INTERNAL CRISES IN PAKISTAN,  
AND THE SUBSEQUENT STRENGTHENING OF THE MILITARY'S ROLE  
IN THE COUNTRY'S POLITICAL LIFE  ......................................................................................................  80-88

Askarxodjayev Yaminxon Muxammedovich 

Elboyeva Shaxnoza 

INTELLEKT QOʻLLASH TAJRIBASI: OʻZBEKISTON UCHUN XULOSALAR  .............................  158-162 

Shаrоpоv Nurmuhаmmаd Bоbirоvich 

INSON FАLSАFАSI  ......................................................................................................................................  248-252 

JAZONI IJRO ETISH MUASSASALARIDAN OZOD ETILGAN SHAXSLARNI IJTIMOIY 
REABILITATSIYA QILISH VA MOSLASHTIRISH FAOLIYATINI TASHKIL ETISH ................  329-339 

Xushvaqtov Oʻtkir Temirovich 
VOYAGA YETMAGANLAR TOMONIDAN SODIR ETILADIGAN JINOYATLAR  
PROFILAKTIKASI BOʻYICHA MILLIY QONUNCHILIK NORMALARI TAHLILI  .....................  340-346 

Leonid Khvan Borisovich, Zilola Gulimova 
THE IMPACT OF ARTIFICIAL INTELLIGENCE IN PUBLIC ADMINISTRATION ....................  347-353 

XOTIN-QIZLARGA NISBATAN ZOʻRAVONLIKKA QARSHI KURASH BOʻYICHA MILLIY 

Imomniyozov Doniyorbek Baxtiyor oʻgʻli 
VIRTUAL MULKNING HUQUQIY REJIMI: SUI GENERIS YONDASHUV  ...................................  378-392 

ISLOM HUQUQIDA MULKIY HUQUQLAR PARADIGMASI ............................................................  393-400 

JINOYAT-PROTSESSUAL JIHATLARI ...................................................................................................  401-405 

JAZONI IJRO ETISH MUASSASALARINING TURLARI VA ULARNING 
FUQAROLIK-HUQUQIY MAQOMINING O‘ZIGA XOS XUSUSIYATLARI 
BORASIDA AYRIM MULOHAZALAR 

Qushboqov Shohrux Xasan o‘g‘li 
O‘zbekiston Respublikasi Ichki ishlar vazirligi akademiyasi  
Fuqaroviy-huquqiy fanlari kafedrasi dotsenti, kapitan 

Annotatsiya. Maqolada jazoni ijro etish muassasalarining fuqaroviy-huquqiy maqomidan kelib chiqib turlarga 
ajratilgan bo‘lib, ularning fuqarolik-huquqiy maqomining o‘ziga xos xususiyatlari, ilg‘or xorijiy davlatlar tajribalari 
va huquqshunos olimlar fikrlari atroflicha o‘rganilgan. Muallif muassasalarning yuridik shaxs sifatidagi maqomi, 
shartnomaviy munosabatlari, mulkiy javobgarligi va tijoratchi, notijorat, shuningdek gibrid jazoni ijro etish 
muassasalarining o‘ziga xosliklarini ochib bergan. Shuningdek, O‘zbekiston Respublikasida bu boradagi 
qonunchilikdagi muammolarni o‘rganib, taklif va tavsiyalar ishlab chiqqan. 

Kalit soʻzlar: jazoni ijro etish muassasalari, fuqarolik-huquqiy maqom, xususiy jazoni ijro etish muassasalari, 
davlat-xususiy sherikchilik, shartnomaviy munosabatlar, mulkiy javobgarlik, O‘zbekiston qonunchiligi. 

DOI: https://doi.org/10.47390/SPR1342V5SI10Y2025N52  

Kirish. Jazoni ijro etish muassasalarni turlariga qarab fuqaroviy-huquqiy maqomini 

tadqiq etar ekanmiz, avvalo Fuqarolik kodeksining 40-moddasida aks etgan tijoratchi va 

tijoratchi boʻlmagan tashkilot sifatida oʻrganish maqsadga muvofiqdir. Zero A. Plyuta ichki 

ishlar organlari tizimida turlicha faoliyatni amalga oshiruvchi muassasalar jamlanganligini 

taʼkidlaydi[1]. N.A. Kuldashev bu borada ichki ishlar organlari tizimidagi har qanday 

muassasani oʻziga xos huquq layoqatiga ega boʻlgan tashkilot deb eʼtirof etishiga shubha yoʻq, 

ammo ular turli faoliyatni amalga oshiradilar, – degan fikriga qoʻshilib boʻlmaydi[2] deb fikr 

yuritadi. 

mailto:shoxruxkushbakov1@gmail.uz
https://doi.org/10.47390/SPR1342V5SI10Y2025N52


SCIENCEPROBLEMS.UZ-Ijtimoiy-gumanitar fanlarning dolzarb muammolari № 10 (5) – 2025  

 

319 

Nazarimizda, ichki ishlar organlarining muassasalari hisoblangan  jazoni ijro etish 

muassasalari turlarini tasniflashda fuqarolik-huquqiy munosabatlarga kirishishi bilan 

tijoratchi, notijorat va gibrid jazoni ijro etish muassasalari turlariga ajratish mumkin. 

Adabiyotlar tahlili va metodologiyasi. Jahon penitensiar amaliyotida jazoni ijro etish 

muassasalarining anʼanaviy ravishda uchta asosiy turi mavjud. Bular: “ochiq” muassasalar, 

“yopiq” (perimetr atrofida qoʻriqlanadigan) va “qamoqxona” tipidagi muassasalar (turmalar) 

hisoblanadi. Yurtimizda ushbu muassasalarning uch turi ham faoliyat yuritadi. Jumladan,  

1997-yil 25-aprelda qabul qilingan Jinoyat-ijroiya kodeksining 45-moddasiga binoan jazoni ijro 

etish muassasalari quyidagi turlarga boʻlinadi: jazoni ijro etish koloniyalari, shu jumladan 

davolash huquqi asosidagi koloniyalar, tarbiya koloniyalari, turmalar, mahkumlar uchun 

ixtisoslashgan kasalxonalar kabi turlariga ajratilgan. Bundan tashqari, Jinoyat-ijroiya 

kodeksining mazkur moddasiga asosan tergov hibsxonalari ozodlikdan mahrum etishga hukm 

qilingan va xoʻjalik xizmatiga oid ishlarni bajarish uchun qoldirilgan shaxslarga nisbatan jazoni 

ijro etish muassasalari vazifasini bajaradi deb belgilangan. 

Muhokama. Yuqorida taʼkidlaganimizdek, ushbu muassasalarni fuqaroviy-huquqiy 

maqomiga qarab tijoratchi, notijorat va, gibrid muassasalarga qarab tadqiq etish zarur. 

Tijoratchi jazoni ijro etish muassasalari bu xususiy jazoni ijro etish muassasalari 

hisoblanib, ushbu muassasalar yurtimizda mavjud emas. Tadqiqotlar natijasida shuni maʼlum 

qilish mumkinki, xususiy jazoni ijro etish muassasalari toʻliq mustaqil yuridik shaxs hisoblanib, 

ular faoliyatini davlat bilan davlat-xususiy sheriklik asosida olib boradi. 

Vanderbilt universiteti professori Christopher Petrella xususiy jazoni ijro etish 

muassasalari va ularning yuridik maqomi haqida tadqiqotlar olib borgan. Ch.Petrellaning 

nazarida, xususiy jazoni ijro etish muassasalarning asosiy maqsadi tadbirkorlik, foyda olish 

hisoblanib, davlat qamoqxonalariga qaraganda kamroq shaffoflikka ega[3] ekanligini 

taʼkidlaydi. 

Shuningdek, Devid Garland bu muassasalarni davlat bilan shartnomaviy 

munosabatlarga kirishib, mustaqil yuridik shaxs sifatida faoliyat koʻrsatadi, lekin ularning 

faoliyati davlatning qonunchilik va nazorat mexanizmlariga toʻliq tobedir[4] tarif bergan. 

Xususiy jazoni ijro etish muassasalari haqida  R.Sparksning fikricha, bu muassasalar 

yuridik shaxs sifatida tijorat maqsadlarini koʻzlab faoliyat yuritsa-da, ularning notijorat 

funksiyalari – jazoni ijro etish va mahkumlarni axloqan tuzatish – davlatning asosiy vazifalariga 

xizmat qiladi. Huquqshunos ushbu muassasalarning yuridik shaxs sifatida ularga xususiy 

sektordagi tijorat imkoniyatlaridan foydalanishga yordam berishini, lekin davlat nazorati va 

qonunchilik doirasidagi cheklovlar ularning faoliyatining tijorat jihatini biroz cheklashini 

taʼkidlaydi[5]. 

Muxtasar qilib aytganda, AQSHda xususiy qamoqxonalar yuridik shaxs sifatida faoliyat 

yuritadi va ularning yuridik maqomi koʻplab olimlar tomonidan oʻrganilgan. Bu qamoqxonalar 

davlat bilan tuzilgan shartnomalar asosida ishlaydi[6]. 

Fikrimizcha, ushbu muassasalar toʻliq yuridik maqomga ega boʻlgan tijoratchi yuridik 

shaxs sifatida aks etadi. Shuningdek, ushbu jazoni ijro etish muassasalarini yuridik shaxs 

sifatida yurtimizda faoliyat olib borishi maqsadga muvofiq deb hisoblaysiz. 

Shu bois tijorat maqsadini koʻzlovchi xususiy jazoni ijro etish muassasalari tashkil 

etilishini ijobiy va salbiy jihatlarini koʻrib chiqsak. 

Ijobiy jihatlari: 

Janubiy Koreyada xususiy jazoni ijro etish muassasalarining yuridik shaxs sifatidagi 

faoliyati davlat-xususiy sheriklik (Public-Private Partnership, PPP) modeliga asoslanib, 

mamlakatdagi jazo tizimining samaradorligini oshirishda muhim oʻrin tutadi. 

Ushbu tizim Janubiy Koreyaning “Xususiy qamoqxonalar faoliyati toʻgʻrisidagi qonun” 

(Private Prison Operation Act, 2007)[7] qonuni asosida tartibga solinadi, bu qonun 2007-yilda 

Somyong qamoqxonasining ochilishi bilan qabul qilingan. Somyong qamoqxonasi yuridik shaxs 

sifatida “Masʼuliyati cheklangan jamiyat” (Limited Liability Company) shaklida tashkil etilib, 

davlat bilan shartnoma asosida ishlaydi va tijorat foydasi mahbuslarni qayta tarbiyalashga 

qaratiladi. 

Janubiy Koreyalik olim Kim Chan-Jon oʻzining tadqiqotida “xususiy sektor davlat bilan 

hamkorlikda zamonaviy texnologiyalar va boshqaruv usullarini joriy qilishga yordam 

beradi”[8] deb taʼkidlaydi, bu esa qamoqxonalarda elektron nazorat tizimlari va innovatsion 

yondashuvlarning muvaffaqiyatli qoʻllanilishida koʻrinadi. 

Statistik maʼlumotlarga koʻra, Somyong qamoqxonasida mahbuslarning qayta jinoyat 

sodir etish darajasi davlat qamoqxonalariga nisbatan 15% ga kam[9], bu xususiy 

muassasalarning qayta tarbiyalashdagi samarasini koʻrsatadi. 

Natija. Shuningdek, xususiy sektor davlat byudjetiga yukni yengillashtirib, mahbus 

boshiga xarajatlarni 20% ga kamaytirgan[10], bu Davlatimizning moliyaviy jihatdan qulay 

model sifatida xizmat qilishi mumkin. Xorijiy olim Devid Garland esa “The Culture of Control” 

asarida xususiy qamoqxonalarning “davlat funksiyalarini tijorat sektori bilan birlashtirishdagi 

ijobiy taʼsiri”[11]ni taʼkidlab, ularning zamonaviy jamiyatdagi tartibni taʼminlashdagi rolini 

qayd etadi. 

Nazarimizda, xuddi Janubiy Koreya singari yurtimizda xususiy jazoni ijro etish 

muassasalarini tashkil etish zarur. Bunga ehtiyoj quyidagilarda namoyon boʻladi: 

birinchidan, xususiy jazoni ijro etish muassasalari davlat byudjetiga yukni 

yengillashtirib berib, jazoni ijro etish muassasalarini yuridik shaxs sifatida operativ 

boshqaruvdan voz kechiladi; 

ikkinchidan, tijoratchi xususiy jazoni ijro etish muassasalarini tashkil etishda 

mahkumlarni ish bilan taʼminlash tizimi yanada kengayib, mahkumlarni axloq tuzatishning bir 

vositasi sifatida mehnat qilish imkoniyatlari kengayadi. 

Salbiy jihatlari: 

Xususiy jazoni ijro etish muassasalarining yuridik shaxs sifatida faoliyat yuritishi jinoiy 

jazo infratuzilmasining xususiy sektorga oʻtishiga olib keladi. Bu esa, oʻz navbatida, 

fuqarolarning erkinlikdan mahrum etilishi kabi muhim ijtimoiy jarayonni tijorat manfaatlari 

bilan bogʻlash xavfini keltirib chiqaradi. Masalan, D. Garlend taʼkidlaganidek, “jinoyat va jazo 

sohasining bozor mexanizmlariga berilgani jamiyatda ijtimoiy adolat, qonuniylik va inson 

huquqlari kabi qadriyatlar soyasida qolishiga sabab boʻladi”[12]. 

Nazarimizda, xususiy jazoni ijro etish muassasalari faoliyatida moliyaviy samaradorlik 

birinchi oʻringa qoʻyiladi, bu esa jazo ijro etish muassasalarida insonparvarlik tamoyillariga 

rioya qilishni kamaytirishi mumkin. Ayniqsa, maʼmuriyatning xodimlar sonini kamaytirish, 

oziq-ovqat, tibbiy xizmat va taʼlim-tarbiya jarayonlariga kam mablagʻ ajratish orqali 

xarajatlarni qisqartirishga urinishi mahkumlarning konstitutsiyaviy huquqlarini buzish 

holatlarini yuzaga keltiradi. 

Bundan tashqari, xususiy koloniyalarning yuridik shaxs sifatida mustaqil shartnomalar 

tuzish huquqi ularning faoliyatida shaffoflik va davlat nazorati mexanizmlarini zaiflashtiradi. 

Statistik maʼlumotlarga koʻra, xususiylashtirilgan jazo muassasalari mavjud boʻlgan AQSH kabi 

davlatlarda mahkumlar soni sezilarli darajada koʻpaygan. Masalan, 2000–2016-yillar orasida 

xususiy jazoni ijro etish muassasalarida saqlanayotgan mahkumlar soni 47% ga oshgani 

kuzatilgan[13]. Bu esa xususiy jazoni ijro etish muassasalari tomonidan foyda olish maqsadida 

mahkumlar sonini koʻpaytirishga qaratilgan siyosat yuritilishi xavfini tasdiqlaydi. 

Shuningdek, xususiy koloniyalar davlatning jazo siyosatiga taʼsir koʻrsatish imkoniyatiga 

ega boʻlib, ular oʻz lobbichilik faoliyati orqali jazo muddatlarini uzaytirish, ozodlikdan mahrum 

etish choralarini koʻpaytirishga harakat qilishi mumkin. Bu holat demokratiya va huquq 

ustuvorligi tamoyillariga zid keladi. 

Yuqoridagilardan tahlillardan kelib chiqib nazarimizda yurtimizda xususiy jazoni ijro 

etish muassasalarini tashkil etishda Janubiy Koreya tajribasiga tayanib tashkil etish maqsadga 

muvofiq deb hisoblaymiz. 

Notijorat jazoni ijro etish muassasalariga boshqa jazoni ijro etish koloniyalari, shu 

jumladan davolash huquqi asosidagi koloniyalar, tarbiya koloniyalari, turmalar, mahkumlar 

uchun ixtisoslashgan kasalxonalarni kiritish mumkin. 

Shu oʻrinda, ushbu jazoni ijro etish muassasalarini ham tadbirkorlik faoliyati bilan 

shugʻullanuvchi va daromad (foyda) olishga qaratilmagan, davlat byudjetidan 

moliyalashtiriladigan[14] jazoni ijro etish muassasalariga ajratish mumkin. 

Tadbirkorlik faoliyati bilan shugʻullanuvchi jazoni ijro etish muassasalariga umumiy, 

qattiq, maxsus tartibli koloniyalar hamda mahkuma ayollar, sudlar va huquqni muhofaza 

qiluvchi organlarning sobiq xodimlariga mansub mahkumlar, chet el fuqarolari va fuqaroligi 

boʻlmagan mahkum shaxslar ushbu toifa mahkumlar uchun moʻljallangan jazoni ijro etish 

koloniyalarini kiritish maqsadga muvofiqdir. Chunonchi, ushbu jazoni ijro etish 

muassasalarining asosiy maqsadi foyda olishni maqsad qilmagan boʻlib, asosiy maqsad 

Q.B. Qodirovning fikricha, mahkumlarda ijtimoiy foydali faoliyat bilan shugʻullanish ehtiyojini 

shakllantirishdan iborat va bu vositalarni qoʻllashda, mahkumlarning mehnatidan daromad 

olish maqsadi boʻlmasligi kerak[15].  Bu borada huquqshunos olimlar fikricha, notijorat 

tashkilotlar tadbirkorlik bilan shugʻullanishi muayyan foyda koʻrishi mumkinligini belgilaydi. 

Faqatgina notijorat yuridik shaxslarning asosiy maqsadi (yordamchi yoki boshqa maqsadlar 

bundan mustasno) foyda olish boʻlmaydi, xolos[16] degan fikrni ilgari suradi. 

Shu oʻrinda, tadbirkorlik faoliyati bilan shugʻullanuvchi muassasalar turiga kiruvchi 7-

son JIEKga 5-son JIEKdagi laminat ishlab chiqarish dastgohlari oʻtkazilib, ishga tushirildi. 

Natijada 15 nafar mahkumlar ish bilan taʼminlandi. “LOGBO TIXTIL” MCHJ bilan hamkorlik 

shartnomasi tuzilib, 70 dona maxsus trikotaj tikuv dastgohlari olib kirilib, foydalanishga 

topshirildi. Natijada 80 nafar mahkumlar ish bilan taʼminlandi. Shuningdek, ishlab chiqarish 

korxonasida zamonaviy yoʻlak plitkalari ishlab chiqarish sexini yoʻlga qoʻyish maqsadida, 

“SHOVKAT BREND HOUSE” MCHJ bilan tuzilgan hamkorlik shartnomasiga asosan, tadbirkor 

tomonidan olib kelingan 50,0 mln. soʻmlik 1 dona meshalka, 1 dona vibrastol dastgohlari 

oʻrnatildi hamda har — xil turdagi qoliplar olib kelinib, foydalanishga topshirildi. Natijada 1 

smenada 15 nafar mahkumlar qoʻshimcha ish oʻrinlari bilan taʼminlandi[17]. 

Bundan koʻrinib turibdiki, ushbu muassasalarning asosiy maqsadi foyda olish emas, 

balki mahkumlarni ish oʻrinlari bilan taʼminlab, ularni axloqan tuzalishiga koʻmaklashish 

hisoblanadi. 

Zero, FKning 71-moddasi 4-bandida belgilangan qoidada, tijoratchi boʻlmagan tashkilot 

oʻzining ustavida belgilangan maqsadlariga mos keladigan doiralarda tadbirkorlik faoliyati 

bilan shugʻullanishi mumkin, degan qoidada ham oʻz tasdigʻini topgan. Demak, tijoratchi 

boʻlmagan tashkilotlar oʻz ustavida belgilangan maqsadlarga mos keladigan doirada 

tadbirkorlik faoliyati bilan ham shugʻullana oladi. Bu esa Oʻzbekiston Respublikasining 

“Nodavlat notijorat tashkilotlar toʻgʻrisida”gi qonunida ham oʻz aksini topgan[18]. 

Shuning uchun jazoni ijro etish muassasalarining mustaqil mablagʻlari xoʻjalik faoliyati 

orqali va oʻz ustavlarida nazarda tutilgan tartibda tadbirkorlik faoliyati natijasida toʻplangan 

mablagʻlari hisobiga shakllanadi. Shuningdek, FKning 180-moddasi 2-qismiga asosan bunday 

faoliyatdan olingan daromad va ushbu daromadga sotib olingan mol-mulk ichki ishlar 

organlarining mustaqil tasarrufiga oʻtadi va alohida balansda hisobga olinadi[19]. 

Umumiy, qattiq, maxsus tartibli koloniyalar jazoni ijro etish muassasalari sifatida 

fuqarolik-huquqiy munosabatga kirishishida oʻzaro farq qilmaydi. Ularning bir-biridan farqli 

jihatlari saqlanayotgan kontingent va jazoni ijro etish tizimidagi tartibda farqlanadi. 

Misol uchun, umumiy tartibli koloniyalarda ogʻir va oʻta ogʻir jinoyat sodir etganlik uchun 

birinchi marta ozodlikdan mahrum etishga hukm qilingan erkaklar hamda ogʻir yoki oʻta ogʻir 

jinoyat sodir etganlik uchun ozodlikdan mahrum etishga hukm qilingan ayollar jazoni oʻtasa 

qattiq tartibli koloniyalarda ilgari qasddan sodir etilgan jinoyat uchun ozodlikdan mahrum 

qilish tariqasidagi jazoni oʻtagan va qasddan jinoyat sodir etganlik uchun yana sudlangan 

erkaklar hamda ilgari qasddan sodir etilgan jinoyat uchun ozodlikdan mahrum qilish 

tariqasidagi jazoni oʻtagan va oʻta ogʻir jinoyat sodir etganlik uchun yana sudlangan ayollar, 

shuningdek oʻta xavfli retsidivist deb topilgan ayollar saqlanadi. Maxsus tartibli koloniyalarda 

ozodlikdan mahrum qilinib, oʻta xavfli retsidivist deb topilgan erkaklarni, shuningdek umrbod 

ozodlikdan mahrum qilingan mahkumlar hamda umrbod ozodlikdan mahrum qilish jazosi afv 

etish tartibida ozodlikdan mahrum qilish bilan almashtirilgan erkaklar ham saqlanadi. 

Shuningdek, ushbu koloniyalarda mahkumlar oziq-ovqat mahsulotlari va eng zarur 

narsalar sotib olishlari ajratiladigan pul miqdori farqlanadi. Jumladan, belgilangan mehnatga 

haq toʻlash eng kam miqdorining umumiy tartibli 70,3 foizigacha, qattiq tartibli 52,7 foizi 

maxsus tartibli 35,2 foizi boʻlgan summasigacha ishlab topgan pullaridan ishlatishlari 

mumkin[20]. 

Mahkuma ayollar, sudlar va huquqni muhofaza qiluvchi organlarning sobiq xodimlariga 

mansub mahkumlar, chet el fuqarolari va fuqaroligi boʻlmagan mahkum shaxslar ushbu toifa 

mahkumlar uchun moʻljallangan jazoni ijro etish koloniyalarini tasniflashda oʻziga xoslikni 

uchratish mumkin. Chunki, ushbu muassasalarda saqlanadigan mahkumlar qilgan jinoyatiga 

qarab emas balki, jinsi yoki ozodlikda sudlar va huquqni muhofaza qiluvchi organlarida 

ishlaganligiga qarab, fuqaroligiga qarab farqlanadi. 

Ushbu jazoni ijro etish muassasalari amaliyotda mavjud boʻlsa-da JIKning 45-moddasida 

oʻz aksini topmagan, lekin Oʻzbekiston Respublikasi Vazirlar Mahkamasining 2020-yil 5-

martdagi 128-son  qarorining 1-ilovasi “Ozodlikdan mahrum etish turidagi jazoni ijro etish 

muassasalari toʻgʻrisida” nizomining 9-bandida mahkuma ayollar, sudlar va huquqni muhofaza 

qiluvchi organlarning sobiq xodimlariga mansub mahkumlar, chet el fuqarolari va fuqaroligi 

boʻlmagan mahkum shaxslar uchun moʻljallangan jazoni ijro etish muassasalari deb yozilgan. 

Shu bois, jinoyat-ijroiya qonunchiligi normalarini unifikatsiya qilish, tizimlashtirish va 

uygʻunlashtirish maqsadida JIKning 45-moddasiga ushbu turdagi jazoni ijro etish muassasalarini 

kiritish maqsadga muvofiq. 

Bunday muassasalarni nomlashni V.A. Utkin, M.V. Kiselyov va S.M.Savushkinlar “koʻp 

rejimli” muassasalar[21] deb atasa, I.K. Kalmokov maxsuslashtirilgan koloniya deb atashni 

taklif[22] qilganlar. 

Nazarimizda, ushbu muassasalarni “koʻp rejimli” muassasalar deb atash maqsadga 

muvofiq hisoblanadi. Chunki, ushbu muassasalarda saqlanadigan mahkuma ayollar, sudlar va 

huquqni muhofaza qiluvchi organlarning sobiq xodimlariga mansub mahkumlar, chet el 

fuqarolari va fuqaroligi boʻlmagan mahkum shaxslar sud tomonidan tayinlangan rejim turiga 

muvofiq ajratilgan uchastkalarida oʻz jazosini oʻtaydilar uchastkalarda oʻtashda misol uchun 

ayollar koloniyasida voyaga yetmagan mahkumalar va voyaga yetgan mahkumalar alohida 

saqlanadi va jazoni oʻtash rejimi ham alohida boʻladi. 

Ushbu muassasalar oʻz fuqaroviy-huquqiy maqomiga ega boʻlib, yuridik shaxs sifatida 

faoliyat olib boradi. Fuqarolik-huquqiy munosabatlarga kirishishida boshqa tadbirkorlik 

faoliyati bilan shugʻullanuvchi umumiy, qattiq va maxsus tartibli jazoni ijro etish 

muassasalardan farqlanmaydi. 

Fikrimizcha, tadbirkorlik faoliyati bilan shugʻullanuvchi umumiy, qattiq va maxsus tartibli 

jazoni ijro etish koloniyalari yoki “koʻp rejimli” jazoni ijro etish muassasalarning oʻziga xos 

xususiyatlari quyidagilarda namoyon boʻladi: 

birinchidan, ushbu muassasalar notijorat muassasa tipiga mansub boʻlib, asosiy 

maqsadi foyda olishni maqsad qilmagan xolda mahkumlarda ijtimoiy foydali faoliyat bilan 

shugʻullanish ehtiyojini shakllantirishdan iborat va bu vositalarni qoʻllashda, mahkumlarning 

mehnatidan daromad olish maqsadi boʻlmasligi kerak; 

ikkinchidan, tadbirkorlik faoliyati bilan shugʻullanuvchi ushbu muassasalar mustaqil 

mablagʻlarini xoʻjalik faoliyati orqali va oʻz ustavlarida nazarda tutilgan cheklangan tartibda 

tadbirkorlik faoliyati natijasida toʻplangan mablagʻlari hisobiga shakllanadi hamda FKning 180-

moddasi 2-qismiga asosan bunday faoliyatdan olingan daromad va ushbu daromad sotib 

olingan muassasaning mustaqil tasarrufiga oʻtadi va alohida balansda hisobga olinadi; 

uchinchidan, ushbu muassasalar fuqarolik-huquqiy munosabatlarga kirishishi orqali 

bir-biridan farqlanmaydi. Ular asosan mahkumlarning qilgan jinoyatlariga qarab jazoni oʻtash 

rejimi bilan yoki jinsi, ishlagan ishi (sud va HMQOning sobiq xodimlari), fuqaroligiga (chet el 

fuqarolari, fuqaroligi boʻlmagan shaxslar) qarab farqlanadi. 

Shuningdek, faoliyati daromad (foyda) olishga qaratilmagan, davlat byudjetidan 

moliyalashtiriladigan jazoni ijro etish muassasalari sirasiga Tergov hibsxonalari, davolash 

huquqi asosidagi koloniyalar, tarbiya koloniyalari, turmalar, mahkumlar uchun ixtisoslashgan 

kasalxonalarni kiritish mumkin. 

Yurtimizda, Tergov hibsxonalari 11 ta, davolash huquqi asosidagi koloniyalar, tarbiya 

koloniyalari, turmalar, mahkumlar uchun ixtisoslashgan kasalxonalar 1 tadan mavjud. 

Ushbu muassasalar yuridik shaxs hisoblansada, na tijorat maqsadini koʻzlab faoliyat 

yuritadi na notijorat tashkilot boʻla turib tadbirkorlik faoliyati bilan shugʻullanadi. Bir soʻz bilan 

aytganda V.R. Topildiyev toʻgʻri taʼkidlaganidek, ushbu muassasalar oʻz nizomlari doirasida 

oʻzlari yuritayotgan vazifalarni amalga oshirib, turli fuqaroviy huquqiy bitimlar tuzadilar, 

oʻzlariga biriktirilgan mulkdan operativ boshqarish huquqiy asosida foydalanadilar[23]. 

Tergov hibsxonalari va boshqa jazoni ijro etish muassasalari mahkumlarning sogʻligʻi va 

nomulkiy huquqlarini taʼminlashda fuqarolik-huquqiy munosabatlarga kirishadi. Misol uchun 

Oʻzbekiston Respublikasi ichki ishlar vazirining 2019-yil 23-martdagi 67-son buyrugʻiga 

binoan mahkumlarni tish protezlash yordamini tashkil qilishda protez-ortopedik mahsulotlar, 

ortopedik oyoq kiyimlar, protezlar uchun oyoq kiyimlar va bandajlarni yasash protez-

ortopedik mahsulotlar ishlab chiqaruvchi korxonalar bilan shartnomalar asosida amalga 

oshiradi. Shuningdek, protezlashga ketadigan xarajatlar JIEM smeta mablagʻlari hisobidan 

toʻlanadi[24]. Bundan koʻrinib turibdiki, ushbu jazoni ijro etish muassasalari boshqa yuridik 

shaxslar bilan shartnoma tuza oladi. 

FKning 703-moddasiga koʻra haq evaziga xizmat koʻrsatish shartnomasi tibbiyotga oid 

xizmatlar koʻrsatish shartnomalariga tatbiq etilishi belgilab qoʻyilgan. Bundan koʻrinib 

turibdiki, Tergov hibsxonalari faqatgina ixtisoslashgan sohasiga qarab yaʼni mahkumlarning 

huquqlarini himoya qilib, ularning axloqan tuzalishiga koʻmaklashish borasida fuqarolik-

huquqiy munosabatlarga kirisha oladi. 

Bundan tashqari, davolash huquqi asosidagi koloniya va mahkumlar uchun 

ixtisoslashgan kasalxonalar faoliyati ham notijorat daromad (foyda) olishga qaratilmagan, 

davlat byudjetidan moliyalashtiriladigan turga mansub boʻlib, ushbu muassasalar 

N.A. Kuldashev toʻgʻri taʼkidlaganidek, notijorat yuridik shaxs boʻlganligi uchun tadbirkorlik 

faoliyatida, foyda olishni maqsad qilishga qaratilgan va shu kabi shartnomalarda ishtirok 

etmaydi[25]. 

Gibrid jazoni ijro etish muassasalari sirasiga manzil-koloniyalarini kiritish mumkin. 

Yuqoridagi huquqshunos olimlar ham ushbu muassasani ochiq turdagi muassasa deyishiga 

ham sabab shudir. Yurtimizda huquqshunoslar manzil-koloniyalarni tijoratchi muassasalar 

sifatida eʼtirof etadilar. N.Narmatov: manzil-koloniyalarni bir tomondan, vakolatli rasmiy 

davlat organi, yaʼni muassasadir; ikkinchi tomondan, xoʻjalik yurituvchi subyekt, yaʼni tijoratchi 

yuridik shaxs”, – degan fikrni ilgari surib, “hozirgi bozor munosabatlari sharoitida manzil-

koloniyalarining huquqiy holati oʻzgardi” [26], – degan qatʼiy fikrni aytadi. O.Kamalov esa bu 

fikrni maʼqullab, JIED tizimidagi manzil-koloniyalarini ham shunday korxonalar sirasiga 

kiritadi[27]. Toʻgʻri, haqiqatan ham manzil-koloniyalar hozirgi davrda toʻliq bozor iqtisodiyoti 

qonuniyatlari asosida faoliyat yuritmoqda deb taʼriflasa N.A. Kuldashev ushbu muassasa 

tizimdagi boshqa tuzilmalarga qaraganda, fuqarolik-huquqiy munosabatlarda faol 

qatnashmoqda, lekin ularning huquqiy shakli notijorat yuridik shaxs ekanligi yoddan 

chiqmasligi kerak. Boshqacha aytganda, tijoratchi yuridik shaxslarning asosiy faoliyati foyda 

olishga qaratilgandir, ichki ishlar organlari va uning tizimidagi JIED asosiy faoliyatining 

maqsadi bunday emas[28]  deb oʻz nazariyalarni ilgari suradi. 

Fikrimizcha, JIEDni asosiy faoliyatining maqsadiga qarab uning tarkibiy tuzilmasi 

hisoblangan manzil-koloniyalarining asosiy faoliyatini belgilash notoʻgʻri chunki FKning 39-

moddasiga binoan manzil-koloniyalar fuqarolik huquqiy munosabatlarda mustaqil faoliyat olib 

boruvchi oʻz mulkida, xoʻjalik yuritishida yoki operativ boshqaruvida alohida mol-mulkka ega 

boʻlgan hamda oʻz majburiyatlari yuzasidan ushbu mol-mulk bilan javob beradigan, oʻz 

nomidan mulkiy yoki shaxsiy nomulkiy huquqlarga ega boʻla oladigan va ularni amalga oshira 

oladigan, majburiyatlarni bajara oladigan, sudda daʼvogar va javobgar boʻla oladi yuridik shaxs 

hisoblanadi. 

Shuningdek uning bir tarafdan faoliyati foyda olishga qaratilgan boʻlib, hatto JIKning 85-

moddasida belgilangan tartibda respublika byudjeti hisobidan berilishi kerak boʻlgan oziq 

ovqatlar manzil-koloniyalarda jazoni oʻtayotganlar mahkumlarga berilmasligi hamda manzil-

koloniyalarda jazoni oʻtayotgan, kasalligi tufayli yoki intizomiy boʻlinmaga kiritilib ishdan ozod 

qilingan mahkumlarga manzil-koloniyalarning korxonalari, muassasalari va tashkilotlari 

hisobidan ovqat berilib, ovqatning qiymati keyinchalik mahkumlarning oylik ish haqidan 

ushlab qolinishi, 86-moddasiga binoan, manzil-koloniyalarda oʻtayotgan shaxslarga respublika 

byudjeti hisobidan belgilangan namunada kiyim, mavsumga qarab, mahkumning jinsi va iqlim 

sharoitlarini inobatga olgan holda ichki kiyim va poyabzal bilan taʼminlanishi belgilanmagani 

va ular faqat oʻz hisobidan kiyinishlari aynan manzil-koloniyalarini asosiy maqsadi tijoratga 

qaratilganini lekin asosiy maqsadi JIKning 7-moddasiga binoan mahkumlarni axloqan tuzatish 

boʻlganligi sababli ushbu muassasalar gibrid jazoni ijro etish muassasalari sifatida koʻrish 

maqsadga muvofiqdir. 

Shu bilan birgalikda O.A. Kamalov toʻgʻri taʼkidlaganidek, manzil-koloniyalari tegishli 

tuman hokimliklari bilan tuzilgan shartnomaga muvofiq, ishlab chiqarish korxonalarida, 

qurilish tashkilotlarida, xoʻjaliklarda axloq tuzatish ishlariga mahkum qilingan shaxslar 

mehnatidan foydalanish orqali tushgan pul mablagʻlari evaziga oʻz faoliyatini moddiy-texnik 

vositalar bilan taʼminlaydilar. Shu boisdan, ularning moliyaviy smetasi Ichki ishlar vazirligi 

tizimidagi muassasalar va davlat byudjetida turuvchi boshqa tashkilotlarning smetalaridan 

farq qiladi[29]. 

Misol uchun, birgina JIED huzuridagi 46-son MKda jazo muddatini oʻtayotgan 

mahkumlarga kasb-hunar oʻrgatish maqsadida, 2023-yil 25-aprel kuni “Aziya plast star” MCHJ 

bilan hamkorlik shartnomasi imzolanib, plastmas qoliplar ishlab yoʻlga qoʻyildi. Natijada 20 

nafar mahkumlar ish bilan taʼminlandi. Shuningdek, ushbu manzil-koloniya 2022-yilning 5 oyi 

davomida tuzilgan turli fuqarolik-huquqiy shartnomalar evaziga 1,563 mlrd foyda koʻrgan 

boʻlsa, 2023-yil 5 oyi davomida 6,268 mlrd soʻm foyda koʻrdi[30]. 

Bu bilan manzil-koloniyalarning mol-mulki unga xoʻjalik yuritish yoki operativ 

boshqarish huquqi asosida tegishli ekani davlat tonidan barcha mahkumlarga berilgan 

huquqlar, oziq – ovqat va kiyim-kechaklar bilan taʼminlanmasligi mahkumlarni va ular 

saqlanayotgan jazoni ijro etish muassasalarini tijorat maqsadini koʻzlab faoliyat olib borishiga 

undaydi. Shuningdek, JIKning 115-moddasiga binoan, manzil-koloniyalarda mahkumlar 

mehnati JIKda belgilab qoʻyilgan istisno va cheklashlarni hisobga olgan holda mehnat 

toʻgʻrisidagi qonunchilik bilan tartibga solinadi. Bunday qoida boshqa jazoni ijro etish 

muassasalarida saqlanadigan mahkumlarga oid normalarda nazarda tutilmagan. 

Yuqoridagilardan kelib chiqib, ham tijorat, ham notijorat xususiyatlarni oʻzida jamlagan 

gibrid jazoni ijro etish muassasasi hisoblangan manzil-koloniyalarini fuqarolik-huquqiy 

maqomining oʻziga xosligi quyidagilarda namoyon boʻladi: 

birinchidan, jazoni ijro etish muassasalarining boshqa turlaridan farqli ravishda 

manzil-koloniyalari tijoratchi tashkilot hisoblanib, asosiy maqsadi foyda olishga qaratilgan 

boʻlsada, muassasa sifatida tashkil etilganligi tufayli FKning 76-moddasiga binoan notijorat 

tashkilot hisoblanadi; 

ikkinchidan, Oʻzbekiston Respublikasi Vazirlar Mahkamasining 2020-yil 5-martdagi 

“Ozodlikdan mahrum qilish bilan bogʻliq jazolarni ijro etish muassasalarining faoliyati 

samaradorligini taʼminlash boʻyicha tashkiliy chora-tadbirlar toʻgʻrisida”gi 128-son  qarorining 

1-ilovasi “Ozodlikdan mahrum etish turidagi jazoni ijro etish muassasalari toʻgʻrisida” 

nizomining 16-bandiga binoan manzil-koloniyalarning yashash va ishlab chiqarish hududlariga 

ajratilgan uchastkalarga boʻlinmaydi hamda koloniya uchun zarur moddiy-texnik vositalar 

xarid qilinsa, boshqa jazoni ijro etish muassasalari singari davlat kontrakti emas, balki boshqa 

fuqarolik-huquqiy shartnomalar tuziladi; 

uchinchidan, oʻz faoliyati natijalariga koʻra iqtisodiy mustaqillikka ega, yaʼni 

tashkilotlar, muassasalar, korxonalar va fuqarolar bilan tuzilgan shartnomalar (tashkilotlar va 

fuqarolarning mol-mulklarini qoʻriqlash shartnomasi, boshqa vazirlik, muassasa, korxona va 

tashkilotlarga maxsus kontingent tarkibi hisobidan ishchi kuchlarini taqdim etishga qaratilgan 

shartnoma kabilar) yuzasidan kelib chiqadigan majburiyatlarga oʻz mol-mulki bilan javob 

beradi va uning mustaqil mulkiy javobgarligi xususiyatlari oʻzining byudjet vositalariga 

biriktirilgan moliyaviy-smetali prinsipga asoslanadi. 

Mazkur oʻziga xos jihatlar esa JIED tizimidagi manzil-koloniyalarining fuqarolik 

huquqining subyekti sifatida fuqaroviy-huquqiy munosabatlarda ishtirok etishini taʼminlaydi 

va fuqarolik huquqining boshqa subyektlari bilan teng huquqlarda faoliyat koʻrsatishi uchun 

huquqiy manba boʻlib xizmat qiladi.  

Xulosa. Bugungi kunda ushbu muassasalarning turlari va ularning fuqarolik-huquqiy 

maqomining oʻziga xosligi quyidagilarda namoyon boʻladi: 

birinchidan, ushbu muassasalarni fuqaroviy-huquqiy maqomiga qarab tijoratchi, gibrid 

va notijorat muassasalarga qarab tadqiq etish hamda notijorat muassasalarining oʻzining 

yuridik maqomidan kelib chiqib, tadbirkorlik faoliyati bilan shugʻullanuvchi va daromad 

(foyda) olishga qaratilmagan, davlat byudjetidan moliyalashtiriladigan jazoni ijro etish 

muassasalariga ajratildi; 

ikkinchidan, Janubiy Koreya tajribasidan kelib chiqib, xususiy jazoni ijro etish 

muassasalari faoliyatini joriy etish tavsiya etildi; 

uchinchidan, manzil-koloniyalari faoliyati boshqa jazoni ijro etish muassasalari singari 

davlat kontrakti emas, balki boshqa fuqarolik-huquqiy shartnomalar tuzilishiga asoslanib, 

gibrid jazoni ijro etish muassasasi sifatida tadqiq etildi. 

